
 
 
 
 
 
 

ᐱᕙᓪᓕᐊᔪᖅ ᓴᖅᑭᑎᑕᐅᔪᖅ 
ᓴᖅᑭᑕᐅᑲᐅᑎᒋᔭᕆᐊᓕᒃ  

 
ᔮᑯᓛᓯ ᑯᓄᒃ  ᑐᓐᓂᖅᑯᓯᐊᓚᐅᖅᐳᖅ 2022-ᒥ ᑲᒥᓯᓇᐅᑉ ᓴᓇᑐᔪᓄᑦ 

ᐃᓕᑕᕆᔭᐅᔾᔪᑎᒥᒃ 

ᐃᖃᓗᐃᑦ, ᓇᕗᑦ (ᓄᕕᐱᕆ 1, 2022) − ᐄᕙ ᐋᕆᐊᒃ, ᑲᒥᓯᓇ ᓄᓇᕗᒻᒧᑦ ᐅᓪᓗᒥ 
ᑐᓴᖅᑎᑦᑎᖅᑲᐅᕗᖅ ᑐᓂᔭᐅᔪᒥᒃ 2022−ᒥ ᓄᓇᕗᒻᒥ ᑲᒥᓯᓇᒧᑦ ᐃᓕᓴᕆᔭᐅᔾᔪᑎᒥᒃ ᐅᐱᒋᔭᐅᓪᓗᑎᒃ 
ᓴᓇᑐᔪᑦ  ᓄᓇᕗᒻᒥ. 

"ᐱᒃᑯᒍᓱᒻᒪᕆᒃᐳᖓ ᐃᓕᓴᖅᓯᔪᓐᓇᕋᒪ ᒥᔅᑕ ᑯᓄᒃ ᐱᓕᕆᔭᖃᑦᑎᐊᖃᑦᑕᕐᓂᕐᒥᒃ ᐱᓕᕆᕙᒃᑕᖏᓐᓂᒃ, " 
ᐅᖃᓚᐅᖅᐳᖅ ᑲᒥᓯᓇ ᐋᕆᐊᒃ. ᔮᑯᓛᓯ ᑯᓄᒃ ᐱᔪᓐᓇᕐᓂᖃᑦᑎᐊᖅᑐᖅ ᑕᕐᕆᔭᐅᓯᐅᕐᓂᕐᒥᒃ, 
ᓄᓇᕐᔪᐊᕐᒥᐅᓕᒫᓄᑦ ᑕᑯᔭᐅᖁᓪᓗᒋᑦ, ᐃᓄᐃᑦ ᐃᓅᓯᖏᓐᓂᒃ ᐊᒻᒪ ᐅᒃᐱᕆᔭᖏᓐᓂᒃ ᐃᓄᐃᑦ 
ᐃᓕᖅᑯᓯᖏᑦ ᐊᓯᔾᔨᖅᑕᐅᓚᐅᖅᑳᙱᑎᓪᓗᒋᑦ ᐊᓯᑦᑎᓐᓂᑦ ᖁᕕᐊᓲᑎᒋᓗᒋᓪᓗ ᐃᓄᐃᑦ ᐅᖃᐅᓯᖏᑦ 
ᐃᓕᖅᑯᓯᖏᓪᓗ ᑕᑯᒃᓴᐅᑎᑦᑎᓗᑎᒃ ᐃᓄᐃᑦ ᐱᐅᓯᑐᖃᖏᓐᓂᒃ, ᓴᓇᕐᕈᑎᖏᓐᓂᒃ ᐊᒻᒪ ᐊᓐᓄᕌᖏᓐᓂᒃ 
ᐅᓂᒃᑳᖅᑐᐊᓂᒃ ᐊᒻᒪ ᑲᔾᔮᕐᓇᑦᑎᐊᖅᑐᓂᒃ ᑕᑯᒃᓴᐅᔪᓂᒃ."  

ᑖᓐᓇ ᑐᓐᓂᖅᑯᓯᐊᖅ, ᑮᓇᐅᔭᓄᑦ ᓵᓚᒃᓴᐅᓯᐊᖅ $10,000−ᓂᒃ, ᑐᓐᓂᖅᑯᑕᐅᕙᒃᐳᖅ ᐊᕐᕌᒍᑕᒫᑦ 
ᓄᓇᕗᒻᒥ ᓴᓇᑐᔪᒻᒪᕆᖕᒧᑦ ᐊᖏᔪᑲᓪᓚᖕᒥᒃ ᐃᑲᔪᖅᓯᒪᓪᓗᓂ ᓴᓇᑐᔪᓕᕆᓂᕐᒧᑦ ᐊᑯᓂ 
ᐱᓕᕆᖃᑦᑕᐃᓐᓇᕐᓂᖓ ᒪᓕᒃᖢᒍ. ᓴᓇᑐᔪᖅ ᓇᓗᓇᐃᕆᔪᓐᓇᖅᑐᖅ ᓇᖕᒥᓂᖅ, ᓴᓇᐅᒐᓕᕆᓂᕐᒥᒃ, 
ᖁᙱᐊᖅᑕᐅᔪᒃᓴᓕᕆᓂᕐᒥᒃ ᐅᕝᕙᓘᓐᓃᑦ ᐅᖃᓕᒫᒐᒃᓴᓂᒃ.  

"ᔮᑯᓛᓯ ᑯᓄᒃ ᑕᐅᑐᙳᐊᓕᖅᑎᑦᑎᔪᓐᓇᕐᓂᖓ ᐃᓄᐃᓄᖕᓂᒃ ᐃᒃᐱᒍᓱᒃᑎᑦᑎᕙᒃᐳ ᐊᔾᔨᒋᔭᐅᙱᑦᑐᒥᒃ 
ᐃᓂᖃᕐᓂᖏᓐᓂᒃ ᓄᓇᕐᔪᐊᕐᒥ ᑕᑯᒃᓴᐅᑎᑦᑎᓪᓗᓂᓗ ᐅᖃᐅᓯᑦᑎᓐᓂᒃ, ᐃᓕᖅᑯᓯᑦᑎᓐᓂᒃ ᐊᒻᒪ 
ᐱᐅᓯᑦᑎᓐᓂᒃ ᓄᓇᕐᔪᐊᕐᒥᐅᓕᒫᓄᑦ," ᐅᖃᓚᐅᖅᐳᖅ ᑲᒥᓯᓇ ᐋᕆᐊᒃ.   

 

ᓄᓇᕗᒻᒥ ᑲᒥᓯᓇᐅᑉ ᐃᓕᓴᕆᔭᐅᔾᔪᓯᐊᖅ ᓴᖅᑭᑕᐅᓚᐅᖅᐳᖅ ᐅᐱᒋᔭᐅᖁᓪᓗᒋᑦ ᓴᓇᑐᔪᑦ ᐱᕚᓪᓕᖅᓯᒪᓂᖏᓐᓄᑦ 
ᓄᓇᕗᒻᒥ ᓴᓇᑐᔪᑦ.  ᓂᕈᐊᒐᒃᓴᙳᖅᑎᑦᑎᔾᔪᑏᑦ ᕿᒥᕐᕈᔭᐅᓲᖑᕗᑦ ᓂᕈᐊᖅᑎᑦ ᑲᑎᒪᔨᕋᓛᓄᑦ, ᑖᒃᑯᐊ 
ᐃᓚᒋᔭᐅᔪᑦ ᖃᐅᔨᒪᓂᖃᑦᑎᐊᖅᖢᑎᒃ ᓴᓇᐅᒐᕐᓂᒃ ᐊᒻᒪ ᐃᓕᖅᑯᓯᕆᔭᐅᔪᓂᒃ ᓄᓇᕗᒻᒥ. ᓂᕈᐊᒐᒃᓴᙳᖅᑎᑕᐅᔪᑦ 
ᖃᐅᔨᓴᖅᑕᐅᓲᖑᕗᑦ ᓴᓇᑐᓂᕐᒥᖕᓂᒃ ᑕᑯᒃᓴᕈᖅᑎᑦᑎᐊᖅᑎᐅᓕᕐᓂᖏᓐᓂᒃ ᐊᒻᒪ ᐱᐅᓂᖏᓐᓂᒃ ᐊᒻᒪ 
ᐊᒃᑐᐃᓂᖏᓐᓂᒃ ᐱᓕᕆᐊᖏᓐᓂᒃ. 

